
Wiċċ nazzjonali ġdid ta’ muniti tal-euro maħsuba għaċ-ċirkolazzjoni

(2015/C 428/05)

Wiċċ nazzjonali għall-munita l-ġdida kommemorattiva ta' EUR 2, maħsuba biex titqiegħed fiċ-ċirkolazzjoni u maħruġa 
mill-Irlanda

Il-muniti tal-euro maħsuba għaċ-ċirkolazzjoni għandhom status ta' valuta legali fiż-żona kollha tal-euro. Sabiex tinforma 
lill-pubbliku u lill-partijiet kollha kkonċernati li jużaw il-muniti, il-Kummissjoni tippubblika deskrizzjoni tad-disinji 
tal-muniti l-ġodda kollha (1). Skont il-konklużjonijiet tal-Kunsill tal-10 ta’ Frar 2009 (2), l-Istati Membri taż-żona tal-euro 
u l-pajjiżi li kkonkludew ftehim monetarju mal-Unjoni Ewropea li jistipula l-ħruġ ta’ muniti tal-euro huma awtorizzati li 
joħorġu muniti kommemorattivi tal-euro maħsuba għaċ-ċirkolazzjoni kemm-il darba jintlaħqu ċerti kundizzjonijiet, 
b'mod partikolari li jintużaw muniti ta' EUR 2 biss. Dawn il-muniti għandhom l-istess karatteristiċi tekniċi bħall-muniti 
l-oħra ta' EUR 2, iżda l-wiċċ nazzjonali tagħhom ikun fih disinn kommemorattiv li jkun simboliku ħafna f'termini naz
zjonali jew Ewropej.

Il-pajjiż li qed joħroġ il-munita: L-Irlanda

Is-suġġett tal-kommemorazzjoni: Il-mitt sena mill-Irvellijiet tal-Għid tal-1916 fl-Irlanda

Deskrizzjoni tad-disinn: Id-disinn juri l-istatwa ta' Hibernia li tinsab fil-quċċata tal-bini tal-Uffiċċji Postali Ġenerali li 
t-teħid lura tagħha fl-1916 beda l-irvellijiet tal-Għid. Hija simbolu tal-Irlanda. Isimha ttieħed mir-referenza għall-Irlanda 
fil-mitoloġija Griega u l-forma tagħha nħadmet mill-iskultur John Smyth. Hija titqies xhud tal-avvenimenti tal-1916 
u għal mitt sena minn dakinhar, u msejjes fuq l-ideali tal-Proklamazzjoni, rat lin-nazzjon jiffjorixxi quddiemha. Hija 
tibqa' tħares ’il quddiem u hija simbolu tal-passat, il-preżent u l-futur tal-pajjiż. Fin-naħa ta' fuq fiċ-ċirku ta' ġewwa, 
tidher l-iskrizzjoni “HIBERNIA” f’ittri miktuba bl-idejn u huma influwenzati mill-ktieb storiku l-“Book of Kells”. Ir-raġġi 
tax-xemx jirriflettu sew il-kunċett bażiku tal-Irvellijiet u l-Proklamazzjoni, jiġifieri l-qawmien ta' nazzjon/Repubblika 
ġdida. Fuq kull naħa tal-immaġni tal-istatwa hemm is-snin “1916” u “2016”. Fuq in-naħa t’isfel, fiċ-ċirku ta’ ġewwa 
jidher isem il-pajjiż li qed joħroġ il-munita “éire” u taħtu hemm is-sena tal-ħruġ “2016”.

Iċ-ċirku ta’ barra tal-munita juri t-12-il stilla tal-bandiera Ewropea.

L-għadd ta’ muniti li se jinħarġu: 4 500 000

Data tal-ħruġ: Jannar 2016

(1) Ara ĠU C 373, 28.12.2001, p. 1 għall-uċuħ nazzjonali tal-muniti kollha li nħarġu fl-2002.
(2) Ara  l-konklużjonijiet  tal-Kunsill  tal-Affarijiet  Ekonomiċi  u  Finanzjarji  tal-10  ta’  Frar  2009  u  r-Rakkomandazzjoni  tal-Kummissjoni 

tad-19 ta’  Diċembru 2008 dwar linji  gwida komuni għall-uċuħ nazzjonali  u l-ħruġ ta’  muniti  tal-euro maħsuba għaċ-ċirkolazzjoni 
(ĠU L 9, 14.1.2009, p. 52).

C 428/8 MT Il-Ġurnal Uffiċjali tal-Unjoni Ewropea 19.12.2015


	Wiċċ nazzjonali ġdid ta’ muniti tal-euro maħsuba għaċ-ċirkolazzjoni (2015/C 428/05)

